
SUBƆLAWO ƉOÐO

 Ke, ema nye, nu gbãtɔ lae nye subɔlawo ɖoɖo ɖe hamea me.
Eye míaƒe hame sue si le afii la le eɖokui si. Kɔmahatsɔŋkɔ

aɖeke mele esi alo naneke si aɖo eƒe subɔlawo ɖa o, eya ŋutɔ tia eƒe
subɔlawo. Etiana eƒe kplɔla, etiana eƒe xɔnuviwo, etiana hamea ƒe nu
ɖesiaɖe si gena ɖe eme kple esi doa go. Ame ɖekaa ɖeke meɖo nya
mamlɛa le naneke me o, hame lae. Eye hame lae nye amesiwo vana
eye wodea asi hame la te kpakple woƒe vava, kple woƒe nu ewoliawo
kple nudzɔdzɔwo, woawo sie dzena le ɖaa be woagblɔ nya mamlɛa
le nusiawo dadaɖi me.
2 Eye medi be mada akpe na subɔlawo ƒe hakplɔha xoxoa, eye
magblɔe tso afisia ɖe hamea katã nu. Ne nɔvi siawo dometɔa ɖe
le afisia la, amesiwoe nye Nɔviŋutsu Cox, Nɔviŋutsu Fleeman, kple
Nɔviŋutsu Higginbotham kple Nɔviŋutsu Deitzman, wowɔ subɔsubɔ
nyuia ɖe na mí, wowɔe na Aƒetɔ la, le agbadɔ sia me.
3 Eye zi geɖe enuenu, le hamea ƒe sewo nu la, ƒe sia ƒe la,
subɔlawo kple xɔnuviwo ƒe ɣeyiɣi la wua enu enumake. Ke ne wodi
be yewoagatrɔ va la, esɔ gbe. Ne womedi be yewoagatrɔ va o la,
ekema woate ŋu atsɔ amea ɖe da ɖe wo teƒe, bena hakplɔha sia ɖe
asi le dɔ ŋu.
4 Ke nyitsɔ zãme meyɔ xɔnuviwo ƒe hakplɔha la, wònye xɔnuviwo
ƒe haplɔha yeye si li. Mede dzesii be Nɔviŋutsu Luther McDowell le
afisia fiẽ sia, dzi dzɔ mí be míekpɔe le xɔa me, amesi nɔ xɔnuviwo
ƒe hakplɔha me tsã. Meyi afima le kwasiɖa sia me be makpɔ eye
malé ŋku ɖe eŋu be woawɔ eƒe kɔpi aɖe, esi woatsɔ aɖo hame la
hã, ŋku me. Bena hame la ƒe xɔnuvi fifia la woawoe nye Nɔviŋutsu
William Morgan, Nɔviŋutsu Mike Egan, kple Nɔviŋutsu Banks Wood,
kple Nɔviŋutsu Roy Roberson. Eye wo katã wotso du sia me, negbe
Nɔviŋutsu Roberson koe le du eveawo ƒe domedome. Aƒetɔ kpɔe be
ŋutsu siawo dze, eye wonye ame dzebubuwo, ke azɔ woxɔ dɔ abe
xɔnuviwo ene le hame sia me.
5 Ke emegbe esi takpekpe sia le edzi yim, eye kplɔla ƒe kpeɖeŋutɔ
gblɔ nam be ele be míada akɔ na subɔlawo ƒe hakplɔha yeye, bena
amesiawo wɔ woƒe ɣeyiɣi la vɔ eye—eye woɖe asi le dɔ ŋu, ekema
ele be woatia subɔla bubu geɖewo. Azɔ, hame la…Alesi wowɔ esiae
la, enye be, hakplɔha la ate ŋu atia subɔlawo, ame si wode ha kple
hekpɔe be enye ame dzebubu kple ame dzɔdzɔe.
6 Subɔla ƒe dɔwɔƒe nye dɔwɔƒe gãa ɖe, eye enye bubu gãa ɖe le
Aƒetɔ gbɔ be woanye subɔla le hamea me. Ke ale, le takpekpe la me

nyitsɔ zãme la, woyɔ ŋutsua ɖe nam. Eye esi nye kple kplɔla míekpe
ta, ŋkeke si dze eyome…Fiɖagbe si va yi la, wònye woda asi ɖe edzi
be amesia nye ame dzebubu kple ame dzɔdzɔe.
7 Ɖekakpuia ɖe si wokpɔ la, dzenawo mele esi tututu o (menye
esi menye amesi ƒomevi dze la ta o), amea ɖe wònye si ŋutsua ɖe
si le míaƒe xɔnuviwo ƒe hakplɔha me tsɔ ɖo mía ŋku me. Gake abe
kplɔla ene eye míekpe ta, eye mebia ɖekakpui la ƒe ƒe ta se, enɔ eƒe ƒe
blaeveawo me. Enye ame dzɔdzɔe, dzebubu, vavã, gake míekpɔ bena
enye tre. Biblia bia be subɔla nanye ŋutsu si ɖe srɔ.̃ Ele be wòanye
nyɔnu ɖeka srɔ.̃
8 Eye emegbe ŋutsu bubu hã si nye ame dzebubu ŋutɔ, edze na dɔ
la wɔwɔ ŋutɔ eye anye ame ɖianukware abe alesi nɔviŋutsu aɖe tsɔe
ɖo mía ŋku me ene. Emegbe esi míeku nya me, bena nɔviŋutsu la va
Xɔse me eteƒe medidi o, srɔã mexɔ Esia dzi se o. Ale ema na be amea
megadze na dɔwɔƒe la o. Elabena ele be wòalé eƒe ƒome la katã ɖe
toɖoɖo te, ele be woawo hã woanɔ Xɔse la me, elabena ava nye dzre.
9 Ke míele xɔ tum fifia, eye míedi be míada hame sia ɖi. Eye abe
hame la ƒe dzikpɔlagã ene la, ele be makpɔ egbɔ be woalée ɖe asi, le
Ŋɔŋlɔa nu, nusianu nasɔ ɖe Nya la nu.
10 Ke eyaŋuti la, ale, enye nusi dze hakplɔhaa kple kplɔla, kple
dzikpɔla la ŋu be, yewoatia le ame hatsotso si le afisia dome ŋutsua
ɖewo siwo wobu be wodze bubu henye ame dzɔdzɔe. Ɖeko míate ŋu
akplɔ wo vɛ. Ke enye, azɔ, woatsɔ wo aɖo hame la ƒe ŋku me, be woa
ŋutɔ woada akɔ. Ekema ŋutsu siawo asubɔ, ne wose le wo ɖokuiwo
me be yewoaxɔ dɔwɔƒe sia. Emegbe woava hena ɣeyiɣi kpuie aɖe,
be woakpɔ ɖa ne wose le wo ɖokuiwo me be ɖewohĩ Mawu yɔ wo.
Eye emegbe, ne wose le wo ɖokuiwo me be yewomedze o la, ekema,
dzena le wo si le kwasiɖa ʋee siwo ava me be woagbe dɔ le dɔwɔƒe
la, bene woate ŋu atsɔ ame bubu aɖo wo teƒe.
11 Gake, le nyɔnyɔ̃ la ƒe gɔmedzedze si ke (ne Mawu lɔ̃ la) medi be
mawɔ le agbadɔ sia me afisia kasia menya dzudzɔ vie ko, ekema ma—
ekema ma…míaɖo subɔla siawo to asidada ɖe wo dzi me, subɔlawo
kple gadzikpɔla le hame sia me. Gake gbã ele be woatɔ asi wo eye—
eye woakpɔ alesi woalɔ̃ esia kple alesi ƒuƒoƒea alɔ̃ ɖe esia dzi. Ekema
ne enye—ekema ne nusianu sɔ gbe le akpa eveawo la, ekema míana
woaɖo subɔla siawo, tututu abe alesi woɖo Xɔnuviawo ene nenema
ke tututu.
12 Hame la ƒe ɖokuisinɔnɔ kple se ye, to Mawu ƒe Nya me. Eyaŋuti,
le ema me la, womate ŋu agblɔ ko be “Mesusu be ŋutsu sia anyo
o,” menye nenemae o, “Nɔviŋutsu Neville mate ŋu asusu be amesia
anye ame si dze o,” alo “xɔnuviwo ƒe hakplɔha la asusu be ŋutsu sia

anye amesi dze o.” Ele be wòava to hame la dzi! Amea ɖeke mewɔa
naneke le eɖokui si le afisia o. Hame la ƒe akɔdada ye. Enye hame la
ƒe ɖokuisinɔnɔ.
13 Ɖoɖo xoxoawo tsrɔ̃ le 1937 ƒe tsiɖɔɖɔ me. Míekɔpi wo, eye
woaklã wo ɖe gli ŋu le afisia madidi o, dɔdeasi siwo nye xɔnuviwo,
subɔlawo, gadzikpɔlawo, kple bubuawo, kplɔla, kpeɖeŋutɔawo, kple
bubuawo tɔ.
14 To Mawu ƒe amenuveve me, nenemae wogblɔ nam, eye hame sia
ƒe hakplɔha la da akɔ alafa ɖe alafa dzi, bena wokpɔ be Nɔviŋutsu
Hollin Hickerson nye ame dzɔdzɔe, ame dzebubu, eye esɔ kple
tsitrenɔƒe sia be wòaxɔ bu—bubu gã sia be wòanye subɔla na agbadɔ
sia.
15 Nenema ke, míekpɔ, eye to hakplɔha la ƒe akɔdada me, bena
wokpɔ Nɔviŋutsu Collins be enye ame dzɔdzɔe kple ame dzebubu. Esi
eya ŋutɔ, nye osɔfo aɖe la, míebia tso esi be wòava eye wòanye su—
subɔla na hame la; ke menye subɔla ɖeɖe ko o, gake kpeɖeŋutɔ na
Nɔviŋutsu Neville, eye ɖewomahĩ na Kwasiɖa sukua ƒe sukuxɔ ɖeka,
alo axɔ Nɔviŋutsu Neville ƒe teƒe, alo nusi me woate ŋu awɔ yɔyɔ
nɛ le abe Nɔviŋutsu Neville ƒe kpeɖeŋutɔ ene. Emae nye Nɔviŋutsu
Collins.
16 Eye, nenema ke, hame la da asi ɖe edzi, bena Nɔviŋutsu Tony
Zabel, nye ame dzebubu kple ame dzɔdzɔe aɖe, ekpɔ amenuveve le
xɔnuviwo ƒe hakplɔha la kple kplɔlawo ŋkume, be woabia tso esi be
wòaxɔ subɔla ƒe dɔwɔƒe le agbadɔ sia me.
17 Eye nenema ke wogabia, tso ŋutsua ɖe si le mía dome si wokpɔ
be edze bubu la…(Menye…menye amesiawo ɖeɖe koe nye ame
dzebubuwo, azɔ o, gake ɖeko hakplɔha la tia wo.) Nɔviŋutsu Taylor
si tso Henryville, alo Memphis, mexɔ se be eyae, Memphis, Indiana.
Eli kpli mí na ɣeyiɣia ɖe fifia, hele dɔ wɔm abe agboŋudzɔla kple
ɖesiaɖe si wòate ŋu nye. Be hame la da asi ɖe edzi, alo hakplɔha la
kple kplɔlawo, bena wòaxɔ dɔ—dɔwɔƒe gã ma abe anye subɔla na
agbadɔ sia.
18 Eye wogabia tso Nɔviŋutsu Mike Egan ƒe tóyɔvi si, Nɔviŋutsu—
Nɔviŋutsu Bob Harned, hakplɔha la kple kplɔlawo tiae, be wòaxɔ
dɔwɔƒe abe gadzikpɔla ene na agbadɔ sia, nusi nye dɔ dzebubu aɖe,
eye wòhiã dzɔdzɔenyenye kple bubu.
19 Le esia wɔwɔ me la, mesusu, nɔvinyewo be, esi woyɔ mi va afisia
la, enye bubu gãa ɖe na mi. Eye menye bubu ko wònye o, ke boŋ
enye dɔdeasi aɖe si miawɔ.

20 Azɔ mabia tso Nɔviŋutsu Neville, míaƒe kpeɖeŋutɔ si, be wòaxlẽ
nusi wobia tso subɔla si. Nɔviŋutsu Neville, ne nàlɔ̃ axlẽ esia le Mawu
ƒe Nya me. [Nɔviŋutsu Neville xlẽ Timoteo Gbãtɔ 3:8-13—Tala.]

[Nenema ke subɔlawo hã nalé wo ɖokui nyuie, woaganye
aɖeveetɔwo o, woaganye aha geɖe nolawo o, woagadi viɖe ƒoɖi
o;]

[Woalé xɔse ƒe nya ɣaɣla la ɖe asi le dzitsinya dzadzɛ me.]
[Ke woado amesiawo hã akpɔ gbã; eye ne mokaka mele wo

ŋu o la, ekema mina woasubɔ.]
[Nenema ke nyɔnuwo hã nalé wo ɖokuiwo nyuie, woaganye

ameŋuzɔlawo o, woanye ame ɖɔŋuɖowo, nuteƒewɔla le nusianu
me.]

[Subɔlawo nanye nyɔnu ɖeka srɔ,̃ eye woakpɔ wo viwo kple
woa ŋutɔwo ƒe aƒewo dzi nyuie.]

[Elabena amesiwo subɔna nyuie la wowɔa nɔƒe nyui na wo
ɖokui, eye wokpɔa dzideƒo geɖe le xɔse si le Kristo Yesu me la
me.]

21 Amen. Madi le ɣeyiɣi sia me be mabia tso nɔvi siwo woyɔ vɛ
la si, ne woazɔ va ŋgɔgbe le nyagblɔkpea dzi afisia hena ɣeyiɣia ɖe
ko. Eye esi míebɔbɔ míaƒe tawo ɣeyiɣi via ɖe hena gbedodoɖa la,
madi be woa…Eye hame la nya nusi esia nye, bena esia enye miaƒe
subɔlawo ƒe hakplɔha la ƒe gadzikpɔla tiatia.
22 Aƒetɔ Yesu, míetsɔ ŋuɖɔɖo, kple mawume susu va Gbɔwò fifia.
Míeva hele bubu dem Wò Nya Kɔkɔe Kekeake ŋu, míeva hele exɔm
se bena “Amesiame ƒe nya nanye alakpa, ke Mawu tɔ nanye nyateƒe.”
Eye míeda akpe na Wò ɖe Hame sia ta si Yesu ƒle kple Eya Ŋutɔ ƒe
Ʋu xɔasi la, eye wona xɔ sia mí be míasubɔ le eme.
23 Eye abe alẽha gã sia ƒe dzikpɔla ene, esi Gbɔgbɔ Kɔkɔe la ɖo mí
be míanye la, míele didim azɔ be míatsɔ aɖo ƒuƒoƒe sia ŋku me ame
dzɔdzɔe, wɔnuteƒewo ƒe ha aɖe si míexɔ se be woyɔ fũ kple Gbɔgbɔ la
eye wole klalo na dɔwɔƒe la. Abe alesi wogblɔe kpɔ kuɖe subɔlawo ƒe
hakplɔla la ŋu bena, “Mia ŋutɔwo miyi ɖadi le mia dome, ŋutsu siwo
ŋu ɖaseɖiɖi nyui le eye woyɔ fũ kple Gbɔgbɔ Kɔkɔe, ale be woasubɔ
le nɔnɔme sia me, be woakpɔ ahosiwo kplo tsɔẽviwo dzi, amã ga,
eye woakpɔ hamea ƒe nyonyo gbɔ.” Ƒe geɖewo emegbe la, míeva xlẽ
nuŋɔŋlɔ gã ma, si wogbɔ ɖe, Paulo kɔkɔe me, amesi ɖe eme kɔtɛ nusi
Ŋɔŋlɔwo gblɔ kuɖe biabia siwo kuɖe tsitrenɔƒe siawo ŋu la ŋu.
24 Mawu, de bubu ame siawo ŋu. Ke azɔ enye tiatia, Aƒetɔ, abe hame
nɔɖokuisi ene, abe Aƒetɔ Yesu ƒe ŋutilã ene, be woawɔ tiatia la. Eye…

[Nyaƒoka la ɖi ƒuƒlu—Tala.]…eye wòakplɔ subɔsubɔ la ƒe akpa sia le
nɔnɔme tɔxɛ me, le Yesu ƒe Ŋkɔ dzɔdzɔe kple kɔkɔe ma me.
25 Azɔ esi míaƒe tawo le to, menye míaƒe tawo ɖeɖeko o ke boŋ
míaƒe dziwo hã, eye abe hamevi ɖesiaɖe si le hame sia me ene, si vana
afisia ɖe ɖoɖonu hedea asi ete kple wò nu ewolia kple nudzɔdzɔwo
la, amesi wobuna be enye hame sia me tɔ, esime nye kple kplɔla,
ɖeɖeko, míele ŋku lém ɖe eŋu la, nye kple kplɔla ƒe kpeɖeŋutɔ,
Nɔviŋutsu Neville, míele ŋku lém ɖe eŋu, Mabia se be ɖe hame sia
kpɔe be Nɔviŋutsu Taylor nye ame dzɔdzɔe eye wòdze, le wò susu
ƒe nyuitɔ kekeake nu, be wòanye subɔla ɖe ame hatsotso sia dzia?
Nàɖe dzesi ma ke fia to wò asi kɔkɔ ɖe dzi me. [Nɔviŋutsu Branham
tɔ gbɔ—Tala.] Esɔ gbe. Azɔ ne tsitretsitsiɖeŋu aɖe li la, ɖe nàlɔ̃ akɔ
asi yi dzia. [Nɔviŋutsu Branham tɔ gbɔ.] Akpe na wò.
26 Ɖe hamevi aɖe si nye hame sia metɔ le afisia kpɔ…eye mi katã,
ɖe miekpɔe Nɔviŋutsu Hollin Hickerson be enye ame dzɔdzɔe si
dzebubu, kple ŋutsu aɖe si wokpɔ le mia ŋkume be edze azu subɔla
le hame sia mea? Ɖe nàɖee afia to wò nuɖusi kɔkɔ ɖe dzi mea.
[Nɔviŋutsu Branham tɔ te gbɔ—Tala.] Ne etsi tre ɖe eŋu la, ekema
kɔ asi yi dzi. [Nɔviŋutsu Branham tɔ te.]
27 Ðe hame sia kpɔ Nɔviŋutsu Collins be ele nenema ke, enye ame
dzɔdzɔe kple bubume, eye wòdze na subɔla nyenye ƒe dɔ na hame
sia? Ɖe nàlɔ̃ akɔ asi dzia. [Nɔviŋutsu Branham tɔ te vie—Tala.] Esɔ
gbe. Etsi tre ɖe eŋu, ɖe nàlɔ̃ akɔ asi yi dzia. [Nɔviŋutsu Branham tɔ
te vie.]
28 Ɖe ƒuƒoƒe sia kpɔ Nɔviŋutsu Tony Zabel be enye amesi dzebubu
hedze na dɔwɔƒe sia, be wòanye subɔla ɖe alẽha sia dzi le hame
sia mea? Ɖe nàlɔ̃ akɔ wò asi ɖe dzia. [Nɔviŋutsu Branham tɔ te
vie—Tala.] Etsi tre ɖe ŋu, ɖe nàlɔ̃ akɔ asi yi dzia. [Nɔviŋutsu Branham
tɔ te sẽ.]
29 Ðe hame sia se le eɖokui me be Nɔviŋutsu Harned nye ame
si dze kple ame dzɔdzɔe, si le mía gbɔ fifia anɔ ɣeyiɣi aɖe, be
wòanye gadzikpɔla, agbalẽŋlɔla-gadzikpɔla na hame sia, be wòakpɔ
eƒe ganyawo gbɔ eye wòaxe eƒe fewoa? Ne ele nenema la, kɔ wò asi
dzi. [Nɔviŋutsu Branham tɔ te sẽ—Tala.] Ɖe amea ɖe li si tsi tre ɖe
ŋua, kɔ wò asi yi dzi. [Nɔviŋutsu Branham tɔ te sẽ.]
30 Medi be magblɔ na—na nɔviawo mesiwo le tsitre le ɣeyiɣi sia
me fifia, ɖe atitsoga sia ƒe afɔnu la, bena hame sia, alafa ɖe alafa
dzi (amea ɖeke kura metsi tre ɖe eŋu o), kpɔe be mi katã miedze le
Mawu ŋkume hena dɔwɔƒe sia si Mawu yɔ mi na.
31 Azɔ, miawo, abe alesi wogblɔ ene be, “Mina woado amesiawo
kpɔ gbã, akpɔ be wodi dɔwɔƒe sia mahã.” Le kwasiɖa ʋeea ɖewo me

la, ne Mawu lɔ̃ la, matrɔ gbɔ ava da asi ɖe ame hatsotso sia dzi, be
mawɔ wo woanye xɔnuvi siwo dzi woda-…alo hame sia ƒe subɔlawo,
kple gadzikpɔla.

Mina míade míaƒe tawo to hena ɣeyiɣi aɖe:
32 Aƒetɔ, dzi le mía dzɔm fiẽ sia bena amewo gakpɔtɔ le agbe
le anyigba dzi si ate ŋu azɔ le mawuvɔvɔ̃ me le xexeame; nye
mawuvɔl̃awo ale gbegbe be agbadɔ aɖe, si ƒe sewo sesẽ abe esia
tɔwo ene la, ate ŋu ada akɔ na ame atɔ̃ be woaxɔ tsitrenɔƒe abe wo
ŋgɔnɔlawo ene, esi akɔdada ɖeka pɛ hã metsi tre ɖe eŋu o. Dzi dzɔ
mí ɖe wo ta, eye míese le mía me be Ènɔ anyi kpli mí le nyametsotso
siawo wɔwɔ me, hakplɔha la kple mí kplɔlawo.
33 Mawu, yra amesiawo. Eye woasubɔ dɔwɔƒe sia kple woƒe dzi
blibo, esi woanya be esia le ɖoƒe kɔkɔ aɖe ƒlem na yewo le Dziƒo.
Ne gbeɖeka woatu Dziƒo ƒe Agbalẽwo la, na be dziƒomewo ƒe Agbalẽ
la kple Dziƒo ƒe Agbalẽ gã la naʋu dzro, na be woƒe ŋkɔwo nanye alafa
ɖe alafa dzi le Mawu kple Ɖela kpakple Dziƒo ʋakɔwo katã ŋkume,
be wòanye amemawo ke le Eƒe Fiaɖuƒe la me. Yra wo, Aƒetɔ, eye na
be woasubɔ dɔwɔƒe sia nyuie. Le Yesu ƒe Ŋkɔ me míeda akpe na Wò
ɖe wo ta. Amen.
34 Medi be mana asi wò ko, Nɔviŋutsu Harned, kple Nɔviŋutsu
Zabel, kple Nɔviŋutsu Collins, Nɔviŋutsu Hickerson, kple Nɔviŋutsu
Taylor. Dzi dzɔ mí ale gbegbe be míenya be míesubɔ ɣeyiɣi sia katã
kple ame dzebubu siawo tɔgbe. Mawu nayra mi azɔ. Eye míakpɔ mi
enumake, ne menya xɔ gbɔɖeme vie ko, be matrɔ gbɔ, akpɔ alesi
miaƒe dɔwɔƒe la dze mia ŋue. Esɔ gbe, to woƒe akɔdada me la, mesusu
be enye alafa ɖe alafa dzi, ɖeke metsi tre ɖe eŋu o.
35 Oo, dzi medzɔ mi be miedea ha kple amesiwo ate ŋu anɔ agbe
le Mawu ŋku me, le mawuvɔṽɔ̃ me egbe, eye woanɔ agbe le fifi xexe
sia me le nɔnɔme ma me oa? Enye nu nyuia ɖe ŋutɔ.
36 Eye dzi dzɔm ŋutɔ be manya fiẽ sia be gomekpɔkpɔ su asinye
be—be ŋutsu siawo kple hame sia nanye xɔñyewo. Dzi dzɔm ŋutɔ
be Mawu na be mabɔ ha kple Eƒe Hame la le xexeame katã. Oo,
woɖia gbɔ wo tsɔa wo ƒua gbe heƒoa nu tso wo ŋu, eye abe alesi
megblɔe ŋdi sia le nye gbedeasia me ene la, ɖewohĩ anyinyamɔw̃o
sɔŋ ko wonye, le alesi xexeame kpɔa woe la, abe “wɔtsomiwɔlawo ƒe
ha aɖe ene,” gake Mawu kpɔ wo abe Eviawo ene. Dzi dzɔm ŋutɔ ɖe
esia ta. Ɖewo womate ŋu agblɔe na wò agbadroƒe nenie de ɣleti dzi
o. Ðewo womate ŋu agblɔe na wò ɣletinyigba siwo katã le ɣe ƒe fli
me kple alesi wòwɔa dɔe o. Gake nu ɖeka li si wonya, wonya gaƒoƒo
si wogbugbɔ wo gadzi. Dzi dzɔm ŋutɔ ɖe wo ta.

37 Eye abe lododo suea ɖe si mesrɔ̃ la, eye matsɔe asɔ kple vinye
nyɔnuvi sue eveawo zã sia me be le mɔ aɖe nu la mahe nua ava
aƒeme na mí, be mawɔe nu vavã na mí, be miase gɔmesese si le esi la
me. Gbeɖeka ŋdi, esi mefɔ le aba dzi la…nyɔnuvi eve le asinye. Wo
dometɔ ɖeka enye Rebekah, eye ɖeka enye Sarah, eye wonye papa
ƒe nyɔnuvi suewo.
38 Eye ŋutsuvi suea ɖe hã le asinye, Joseph. Metso Chattanooga
gbɔna, tso kpekpe aɖe me le zã aɖe me, wònye menɔ afima le
dutoƒotakpekpe mamlɛ sia me. Eye menɔ ʋu—ʋu me, nɔ yiyim kple
vinye tsitsitɔ, Billy. Esrɔã kple Meda wonɔ ʋua me, kple nyɔnuviawo.
Eye esi míenɔ ʋua me yina la, amea ɖeke megblɔ nyaa ɖeke le
aƒedomemɔ geɖewo me o. Eye medzã ameawo sesĩe ŋutɔ le zã ma me
kuɖe alesi wole nu wɔmee la ŋu. Eye amea ɖeke megblɔ nyaa ɖeke o.
Eye Joseph sue la te va helé nye abɔta, egblɔ be, “Papa, kakaɖedzitɔe
la, èɖe gbeƒã zã sia!”
39 Eye ŋdi sia, esi menɔ mɔ dzem yina ɖe Eighth and Tenth Mɔ la,
le…alo Penn and Tenth, boŋue la, amea ɖeke megblɔ nyaa ɖeke o,
srɔñye kple nyɔnuvi eveawo. Eye Yosef sue la galé nye abɔta ake,
egblɔ be, “Papa, ema la, melɔ̃ mawunyagbɔgblɔ ma vavã ŋdi sia,”
nenema wògblɔ.

Megblɔ be, “Enyo, amenyalɔl̃a ɖeka le asinye, eyae nye vinye.”
40 Eye na míaƒe nyagbɔgblɔ sue la. Ŋdia ɖe, esi mebɔbɔ nɔ xɔ me
la, Becky sue la ƒu du va eye, míagblɔe be, elia nye ata dzi hetsɔ abɔ
kpla nam, ke enye papa ƒe nyɔnuvi sua la. Eye wònɔ asi kplam kɔ
nam. Eye Sarah sue la ti kpo le aba dzi eƒe alɔd̃ɔw̃u sue la le eŋu eye
magblɔ be, eƒu du va ɖe eyome. Eya ƒe ŋku suewo le hẽ.
41 Becky sue la gblɔ be, “Oo, Sarah, mehiã be nàva o, elabena nye
ɖeka mexɔ Papa katã de se. Papa katã nye ɖeka tɔ!” Eye Sarah sue
la, eƒe nu tukui la ge, aɖatsi tsyɔ̃ eƒe ŋku hẽ suewo dzi. Memia asii
aleke hedo nye klo kemɛa ɖo ɖee, eye wòva helia ɖe edzi.
42 Becky ƒe afɔwo didi wu, eyata woka anyigba. Sarah sue la nɔ
dadam, eyata metsɔ nye abɔ eveawo kpla na Sarah. Sarah sue la trɔ
kpɔ Becky hegblɔ be, “Becky, nàte ŋu axɔ Papa katã faa, gake Papa
xɔ nye la katã!”
43 Eye mesusu be nenema wòle le afisia. Ate ŋu anye be míenya
mawuŋunusɔsrɔ̃ katã kple Helagbe ƒe nyati gãwo katã o, ɖewohĩ ame
hatsotso sia manyae o. Gake nu ɖeka li si ŋu kakaɖedzi le, mexɔe se
be Yesu xɔ mí katã. Amen.

Esɔ gbe, Nɔviŋutsu Neville. 

